
ᒐᕙᒪᒃᑯᑦ ᑲᓇᑕᒥ ᒪᒻᒥᐊᒍᒪᕗᑦ ᓄᑦᑎᑕᐅᓚᐅᖅᓯᒪᔪᓄᑦ ᐃᓄᐃᑦ ᖃᑦᑕᖑᑦᑎᒌᑦ 
ᑕᒃᐸᐅᖓ ᖁᑦᑎᒃᑐᖕᒧᑦ ᐅᒃᑭᐅᖅᑕᖅᑐᖅ 
 
ᐃᓄᒡᔪᐊᖅ, ᑯᐸᐃᒃ (ᐋᒐᓯ 18, 2010) - ᐅᓗᒥ, ᑲᓇᑕᐅᑉ ᒐᕙᒪᒃᑯᖏᓐᓂᖓᖅᓱᓂ ᐊᒪ 
ᑲᓇᑕᒥᐅᑕᓪᓕᒪᓂᖓᖅᑐᓂᒃ, ᑕᓐᓇ ᔮᓐ ᑕᖕᒃᑲᓐ, ᒥᓂᔅᑕ ᐃᓄᓕᕆᔨᑐᖃᒃᑯᓐᓂ ᐊᒪ 
ᐅᒃᑭᐅᖅᑕᖅᑐᒥ ᐱᕙᓪᓕᐊᓂᖅ ᐊᒪ ᒐᕙᒪᒃᑯᑦ ᑲᓇᑕᒥ ᑲᒪᒋᔨ ᑕᒃᑯᓄᖓ ᐊᓪᓚᖓᔪᓄᑦ 
ᐊᒪ ᐃᓪᓕᑕᕆᔭᐅᖏᑦᑐᑦ ᐊᓪᓚᐃᑦ, ᒪᒻᒥᐊᓚᐅᖅᐳᖅ ᓅᑦᑕᐅᓚᐅᖅᓯᒪᓂᖏᑦ ᐃᓄᐃᑦ 
ᐃᓄᔾᔪᐊᖕᒥᒃ ᐊᒪ ᒥᑦᑎᒪᑦᑕᓪᓕᖕᒥᒃ ᑕᒃᐸᐅᖓ ᐊᐅᓱᐃᑦᑐᒧᑦ ᐊᒪ ᖃᐅᓱᐃᑦᑐᒧᑦ 
ᖁᑦᑎᒃᑐᖕᒥᐅᑕᐃᑦ 1950-ᑎᔅᖑᑦᑎᓪᓗᒍ, ᐊᒪ ᐊᒃᓱᕈᖅᑎᑦᑎᓯᖃᑦᑕᖕᓂᕐᒧᑦ, 
ᐊᓐᓂᕈᑕᐅᓪᓗᓂ ᓅᑦᑕᐅᓚᐅᕐᓯᒪᓂᑯᓂᕐᒥᓄᑦ. 
 
“ᑕᑯᐊ ᒐᕙᒪᒃᑯᑦ ᑲᓇᑕᒥ ᒪᒻᒥᐊᑉᐳᑦ ᓄᑦᑎᕆᓚᐅᕐᓯᒪᓂᖕᒥᓂᒃ ᐃᓄᖕᓂᒃ ᖃᑦᑕᖑᑦᑎᒋᓂᒃ 
ᐊᒪ ᖃᐅᔨᒪᓪᓕᖅᐳᑦ ᑕᑯᐊ ᖁᑦᑎᖅᑐᖕᒧᑦ ᐅᒃᑭᐅᖅᑕᖅᑐᒧᑦ ᓅᑦᑕᐅᓚᐅᖅᓯᒪᔪᑦ 
ᐊᒃᓱᕈᖅᑐᒪᕆᐅᖃᑦᑕᖕᓂᕐᒪᑕ ᐊᒪ ᐊᓐᓂᖅᓯᒪᕐᔪᐊᕐᓱᑎ”, ᐅᖃᓚᐅᕐᓯᒪᕗᖅ ᒥᓐᓂᔅᑕ 
ᑕᖕᒃᑲᓐ. ᒪᒻᒥᐊᒪᕆᒃᐳᒍᑦ ᑕᑯᐊ ᑕᒻᒪᐅᑕᐅᖃᑦᑕᕐᓂᕐᒪᑕ ᐊᒪ ᐱᓐᓂᐊᕐᓂᕆᓯᒪᔭᖕᒥᓂ 
ᓯᖁᒥᑦᓯᒡᓗᑎ ᑕᒪᓐᓇ ᖁᕕᐊᓇᖏᒪᕆᑦᑐᖅ ᐊᑦᑎᖅᓯᒪᔭᖅᐳᑦ ᕿᖑᓐᓂᕆᔭᑦᑎᓐᓂ.” 
 
1950-ᑎᔅᖑᑎᓪᓗᒍ, 19 ᐃᓄᐃᑦ ᖃᑦᑕᖑᑦᑎᒋᑦ ᐃᓄ�ᔪᐊᕐᒥ ᓄᑦᑕᐅᓚᐅᕐᓯᒪᕗᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᒃᐸᐅᖓ ᖃᐅᓱᐃᑦᑐᒧᑦ ᐊᒪ ᐊᐅᓱᐃᑦᑐᒧᑦ ᖁᑦᑎᖅᑐᒥ 
ᐅᒃᑭᐅᖅᑕᑦᑐᖅ. ᐱᖓᓱᑦ ᖃᑦᑕᖑᑦᑎᒋᑦ ᒥᑦᑎᒪᑦᑕᓪᓕᖕᒥ ᓄᑦᑕᐅᖃᑦᑕᐅᓚᐅᖅᓯᒪᒻᒥᔪᑦ 
ᐃᑲᔪᕋᓱᐊᖁᓪᓗᒋᑦ ᑕᑯᐊ ᐃᓄᔾᔪᐊᕐᒥ ᖃᑦᑕᖑᑦᑎᒋᓂᒃ ᖃᐅᔨᒪᓪᓕᖅᐸᓪᓕᖁᓪᓗᒋᑦ 
ᖃᐅᔨᒪᔭᐅᖏᑦᑐᓂ ᐊᕙᑦᑎᖏᓐᓂᒃ. ᓄᑦᑕᐅᓚᐅᕐᓯᒪᔪᐃᑦ 1200 ᑭᓗᒦᑕᓂᒃ ᑕᐃᖃᖓᑦ 
ᓄᓇᓪᓕᖏᓐᓂᒃ, ᑕᑯᐊ ᓄᑦᑕᕕᓃᑦ ᓴᑉᐱᓪᓕᑐᐃᓇᓚᐅᕐᓯᒪᖏᑦᑐᑦ 
ᐊᒃᓱᕈᖕᓇᖅᑐᐊᓗᒃᑰᕋᓗᐊᕐᓱᑎ ᓄᓇᓪᓕᓐᓂ ᓴᓇᒍᓇᕐᓯᓚᐅᕐᓯᒪᔪᐃᑦ ᐅᒃᑭᐅᖅᑕᖅᑐᒥ. 
 
ᑕᑯᐊ ᐃᓄᔾᔪᐊᕐᒥ ᒪᒻᒥᐊᓐᓂᖅ ᓯᕗᓕᐅᓂᐊᕐᑐᑦ ᐊᓯᕈᓗᔭᖏᓐᓂ ᐸᖕᓇᑦᑕᐅᓯᒪᔪᓂᒃ 
ᓴᕿᑦᑎᑕᐅᓚᖅᑐᓂ ᐊᕐᕋᒍᒋᔭᑦᑎᓐᓂ ᐅᒃᑭᐅᖅᑕᖅᑐᒥ ᐃᓕᑕᕆᔭᐅᖁᓪᓗᒋᑦ 
ᐊᒃᓱᕈᖕᓂᕕᓂᖏᓐᓂᒃ ᑕᑯᓄᖓ ᖁᑦᑎᒃᑐᒧᑦ ᐅᒃᑭᐅᖅᑕᖅᑐᒧᑦ ᓄᑦᑕᕕᓂᕐᓄᑦ. ᑕᑯᐊ 
ᐅᒃᑭᐅᖅᑕᖅᑐᒥ ᖁᑦᓯᑦᑐᒧᑦ ᓄᑦᑎᖅᑕᐅᓯᒪᔪᓄᑦ ᓇᑉᐸᐃᓂᑦᓴᒧᑦ ᐊᐅᓚᓂᐅᔪᖅ, 
ᐱᒋᐊᖅᑎᑦᑕᐅᓯᒪᔪᑦ ᓄᓇᕗᑦ ᑐᖓᕕᒃ ᑎᒥᖓᑕ ᒦᓴᓄᑦ ᓴᕿᒃᑎᑦᓯᓚᕐᑐᑦ 
ᓇᑉᐸᖅᑕᐅᓯᒪᔪᓂ ᐃᓄᓐᓄᑦ ᓴᓇᖑᐊᕐᑎᓄᑦ ᐊᐅᓱᐃᑦᑐᒥ ᐊᒪ ᖃᐅᓱᐃᑦᑐᒥ 
ᐅᒃᑭᐊᒃᓴᖑᓂᐊᕐᑐᖅ. ᒥᓂᔅᑕ ᑕᖕᒃᑲᓐ ᑕᒃᑯᓂᖓ ᐅᑉᐸᓯᒪᓚᖅᑐᖅ ᑲᓇᑕᐅᑉ 
ᒐᕙᒪᒃᑯᖏᓐᓂᖓᕐᓗᓂ. 
 



ᑕᑯᐊ ᒐᕙᒪᒃᑯᖏᑦ ᑲᓇᑕᒥ ᐱᓪᓕᕆᖃᑦᑎᖃᕈᒪᕗᑦ ᐱᒋᐊᒃᓯᐊᑲᓐᓂᕈᒪᕗᑦ ᐊᒪ 
ᐊᕐᑭᒃᓱᐃᒍᒪᕗᑦ ᐃᓛᒋᑎᐊᕐᓂᕐᒧᑦ ᐃᓄᓐᓂᒃ ᑕᒪᒃᑭᓪᓕᒪᕐᓗᒍ ᐃᓄᐃᑦ ᓄᓇᖓᓐᓂᒃ, ᐊᒪ 
ᐃᑲᔪᖅᑐᕈᒪᕗᑦ ᐱᕙᓪᓕᐊᔪᓕᕆᔨᒃᑯᑦ ᓇᒻᒥᓂᖃᕐᓂᓕᕆᔨᒃᑯᑦᓗ ᐅᒃᑭᐅᖅᑕᖅᑐᒥ 
ᑕᒃᓂᖓᖅᑐᖅ ᐅᒃᑭᐅᖅᑕᖅᑐᒥ ᐸᕐᓇᒍᑏᑦ.  


